
VOORWOORD VAN DIE SKOOLHOOF

Na 10 jaar by Laerskool Gamtoosvallei en 40 jaar in die onderwys het die tyd aangebreek om
my rooi pen neer te sit. Dit laat my dink aan die onlangse skrywe van Lindi van Eeden; in
hierdie artikel vertel sy van regmerkies en kruisies en dat ‘n juffrou se regmerkies groter as
haar kruisies in ‘n kind se boek moet wees.

Na 40 jaar hoop ek dat dit die geval met my was; nie net in kinders se boeke nie, maar ook in
hul lewens. Ek glo vas dat die onreg wat jy teenoor ‘n kind pleeg, nie ongestraf bly nie. ‘n Mens
wonder baie keer oor die sin van jou lewe, veral as jy die einde van jou beroepslewe betree. Ek
is ewig dankbaar vir my Godgegewe talent om met kinders te werk en hulle onvoorwaardelik lief
te hé. Ek glo vas hierdie gawe kom van God en ek is dankbaar dat ek my passie kon uitleef. Die
hoogtepunt van my beroepslewe is beslis die laaste 10 jaar in ons mooie Vallei. Hoe geseénd
kan ‘n mens wees om in hierdie pragtige omgewing te werk. Dit was die spreekwoordelike kersie
op die koek!

Hier het ek lewenslange vriendskappe gevorm, met ongelooflike kinders gewerk en nie een dag
het soos werk gevoel nie. Die Gamtoospersoneel is uitstaande en ek weet nie van ‘n meer
besonderse groep onderwysers nie. My en Hugh se groot "kinders”. Ek dink ook nie daar
bestaan ‘n gemeenskap met meer talentvolle en kreatiewe mense as in die Gamtoosvallei nie. ‘n
Groepie mense wat kan bak, skilder, kosmaak en suksesvolle besighede tot stand bring ...

Die afgelope 10 jaar in die Vallei was beslis nie aldag maklik nie. Ons is deur een van die
grootste droogtes in die geskiedenis van die Gamtoosvallei getref, om nie te praat van Covid-19,
wat soveel lewens geéis het nie. Wat egter uitstaan is die veerkragtigheid van die Vallei se
mense. Daar is gereeld gesé ons is een dag nader aan die dag wat dit gaan begin reén en dit
was juis tydens Covid 19 dat ons die beste planne by die skool gemaak het. Ons was selfs op
RSG met ons Uber-vraestelle!

My grootste wens in 2014 was dat die Vallei die skool deur my o€ kon sien. Vir my was die skool
‘n onuitputbare bron van geleenthede wat net ontgin moes word.

Sommige dae was ek bang en het eenvoudig blindelings ‘n rigting ingeslaan en kanse gewaag.
Meeste van die kere was ek in die kol.

Nou het die tyd aangebreek om die leisels oor te gee. Baie dankie aan elkeen wat my pad in die
Vallei gekruis het. Ek het by almal iets geleer. Dankie vir elke pampoen, sakkie aartappels en
aanmoediging as ek dit s6 nodig gehad het.

Ek het geen twyfel dat ons skool in die regte rigting beweeg nie. Ons leuse is nie verniet: “Ons
klim steeds” nie.

Ek en Hugh gaan die skool verskriklik mis, maar weet dat Laerskool Gamtoosvallei ‘n blink
toekoms het.

Dankie dat ons deel kon wees van Laerskool Gamtoosvallei se storie.

Christelle McCabe
SKOOLHOOF



1. LEERDERGETALLE: Graad R-7

2. PERSONEEL

Die afgelope jaar was die volgende onderwysers en administratiewe beamptes verbonde aan

ons skool:

Mev. C. McCabe
Mnr. T. Muller

Mnr. J. Coetzer

Mev. Y. Wethmar
Mev. C. v. Heerden
Mnr. S. Barnard
Mev. D. Coetzer
Mev. A. Smit

Mev. C. Bredenkamp

Mev. S. Visser
Mev. E. v. Jaarsveld
Mev. C. Pettit

Mev. S. Grundling
Mej. W. Calitz
Mej. A. Campher

Mnr. H. McCabe
Mnr. E. Bozho
Mnr. B. Smit
Me. M. Nukayo

Skoolhoof

Departementshoof : Fasehoof - Seniorfase

Graad 7
Graad 6
Graad 5
Graad 4

Graad 3 Fasehoof — Grondslagfase

Graad 2
Graad 1

Gr.R
Kleuters
Assistent en Nasorg

Sekretaresse
Finansi€le beampte

Dink en Doen Assistent

Geboue en terreine
Algemene werker
Algemene werker
Algemene werker

Fasehoof — Dink en Doen




3. BEHEERLIGGAAM

Voorsittersverslag

Beste Gammies

In ‘n oogwink staan ons weer aan die einde van nog ‘n jaar. Net 12 maande terug het ons nog
ons skool se 120ste verjaarsdag gevier. En nou besef ons “Tyd wag vir niemand nie”. Daar is 'n
hele paar ander spreekwoorde oor tyd:

“Alles in goeie tyd”, “Die tyd uitkoop”, “Tyd is geld”, “Leef op geleende tyd’, “Die tyd van jou lewe
hé”, “Wanneer die tyd ryp is” en “n Tyd en ‘n plek vir alles”. Wanneer ons terugkyk na die jaar
besef ons dat ons mees kosbaarste “besitting” tyd is. Daarmee saam besef ons egter dat ons
nooit werklik tyd kan besit nie.

Ons kry almal dieselfde hoeveelheid tyd in ‘n uur, ‘n dag, ‘n maand en ‘n jaar. Maar hoe kosbaar
is dit vir my? Wat doen ek met my tyd? Saam met wie spandeer ek my tyd?

Vir ons as Beheerliggaam was dit weereens ‘n voorreg om ons tyd te kon opoffer om namens
ons ouers by ons wonderlike skool betrokke te kon wees. Daar was goeie tye, uitdagende tye,
‘n tyd om te begin, ‘n tyd om klaar te maak.

Beheerliggaam en Finansiéle komitee
In die 1ste kwartaal van 2024 is daar ‘n Beheerliggaamverkiesing gehou en vir die 2024 jaar het
die Beheerliggaam en die Finansiéle komitee uit die volgende lede bestaan:

Beheerliggaam Finansi€élekomitee

Ouers Grewar Oosthuizen Grewar Oosthuizen
Reynier Ferreira Reynier Ferreira
Jansie Both Naas Rautenbach
Bianca van Niekerk Christof Opperman
Jeanita Bezuidenhout

Personeel | Christelle McCabe Christelle McCabe
Tiaan Mdller Tiaan Muller
Yolande Wethmar Junior Coetzer
Shaun Barnard Wandie Calitz
Sharon Grundling

Daar was ‘n tyd om te gaan vir van ons vorige lede en ek wil graag die volgende persone
bedank vir hul betrokkenheid op die vorige Beheerliggaam:

e Allister Abrahams

e Conray van Rooyen
Baie dankie aan al die lede van ons Beheerliggaam en Finansiéle komitee vir jul harde werk en
bereidwilligheid om voor te loop.

Kinders/Leerders

“Daar is ‘n tyd en ‘n plek vir alles”. Ons kinders het weer op alle terreine presteer en dit bevestig
net weer dat ons ‘n goeie balans probeer handhaaf tussen akademie, sport en kultuur. Ons
kinders spandeer hul tyd reg en werk hard om hul beste te doen.

Vir ons Graad 7’s; Julle tyd om te gaan het byna aangebreek. Ek wil julle alle voorspoed
toewens vir die laaste eksamen by ons skool en ons beste wense vir die nuwe tydvak by die
onderskeie hoérskole wat voorlé. Ons weet julle gaan ons trots maak, soos al die Gammies voor
julle, wat steeds ons naam hoog hou. Aan al ons ander leerders; Koop die tyd uit! Doen alles
wat julle doen met oorgawe; leer hard, speel lekker en spandeer tyd met jou vriende en familie.

Baie sterkte met die finale eksamens wat voorlé!



Onderwysers en Personeel
Vir ons almal is die tyd soms ryp om groot veranderings aan te pak. Van die veranderings is as
gevolg van die tyd wat verbygaan of die tyd wat aanbreek vir ‘n nuwe begin.

Aan die einde van die jaar groet ons Christelle McCabe, ons geliefde Hoof van die afgelope 10
jaar, asook ons Faktotum, Hugh McCabe. Weereens het die tyd gevlieg. Christelle en Hugh tree
af. Maar hoe sé ons dankie vir ‘n Hoof wat werklik ons skool tot nuwe hoogtes geneem het?
Christelle was ‘n sterk leier en het geweet wat sy moet doen om ons skool te lei na waar ons
vandag staan.

Al wat ons kan sé is: BAIE DANKIE !!

Baie dankie ook vir Hugh wat gesorg het dat ons skoolterrein altyd in ‘n onberispelike toestand
is. Hugh was ook soveel meer as net ‘n Faktotum en het op baie ander terreine ingeskakel.
Ons gaan julle mis en wens julle alles wat mooi is vir die nuwe fase in julle lewe!

Dan heet ons ook vir Mnr. Tiaan Muller welkom by Laerskool Gamtoosvallei as ons nuwe
Departementshoof. Tiaan, jy het op ‘n drafstap ingeskakel by ons skool en ons sien uit na ‘n
goeie tyd saam met jou.

Namens die Beheerliggaam wil ek vir al ons personeel uit ons harte bedank vir wie en wat julle
is. Julle maak ons trots!

Ouers en Gemeenskap

Laerskool Gamtoosvallei is baie bevoorreg om sy opvoedingstaak binne ‘n betrokke,
ondersteunende en passievolle gemeenskap te kan verrig. Ons ouers staan vir niks terug nie.
Hulle, ons leerders se ouers en familie, offer hul tyd op om te help met sportafrigting, werk
gedurende sportdae en ander funskies en is ook betrokke by fondsinsamelings.

Ons kan nie vir beter ouers vra nie!

Vir die breér gemeenskap wil ek ook dankie sé. Julle ondersteun ons op soveel terreine, van
skenkings tot amptelike borgskappe.

Finansies

Ons skool het die afgelope aantal jare werklik goeie finansiéle tye beleef. Ons het die storms
van Covid en die droogte goed deurstaan. Die huidige jaar was egter effens meer uitdagend met
meer tyd wat deur ons finansiéle span bestee is om te verseker dat ons debiteureboek gesond
bly. Die druk waaronder die verbruiker verkeer as gevolg van hoé lewenskostes en ook
rentekoerse, begin definitief ook in ons omgewing ‘n rol speel. Ons skool se balansstaat bly
egter gesond en elke jaar kry ons dit reg om beter te begroot en te presteer.

Baie dankie aan almal wat op enige manier ‘n bydrae lewer tot die finansies van ons skool.

Baie dankie ook aan Wandie en Reynier wat hier goeie werk doen.

Ons almal “Leef op geleende tyd”. Daarom alle eer en dank aan ons Hemelse Vader wat ons vir
nog ‘n jaar gespaar het.



Aan ons leerders, onderwysers, personeel, ouers, borge en alle betrokkenes:
e Koop die tyd uit, daar waar jy besig is. Ons kan nie tyd wat verby is weer inhaal nie.
e Spandeer julle tyd aan die belangrike dinge in die lewe. Verhoudings met ons familie en
vriende is belangrik.
e Baie sterkte en voorspoed met die laaste maand en ‘n half van 2024 en wanneer die tyd
vir rus aanbreek, geniet dit ook.

Baie Dankie
Grewar Oosthuizen
Namens die Beheerliggaam van Laerskool Gamtoosvallei.

4. 0OV 2024
Graad 1 : Shelley Rautenbach en Leandri Olivier
Graad 2 : Karen Potgieter, Karmen Barnard en Hanna-Mari Opperman
Graad 3 : Erika Nel, Driekie Steyn, Antoinette Vosloo en Melissa Steyn
Graad 4 : Doreen Pieters en Erica Nortje
Graad 5 : Charmaine Rautenbach
Graad 6 : Juanita Vermaak (Bolla), Judy Schellingerhout en
Jeanita Bezuidenhout
Graad 7 : Lizanne Rautenbach, Sulette van den Berg, Nomazizi Thube en

Anneli Young
Onderwysers : Christelle McCabe en Wandie Calitz

Hierdie dames verdien elkeen ‘n goue medalje!!! Hulle toewyding en entoesiasme is
aansteeklik en weereens kon ons die begrotingsbedrag van R150,000 al in die 3de

kwartaal bereik. As dit nie vir hulle leiding en julle as helpende ouers was nie, sou ons

skool nie tans so goed daar uitgesien het nie! Deur jaarliks die mikpunt te behaal,

verseker ons ons kinders van ‘n netjiese skool met goeie, toegewyde onderwysers.

Kwartaal 1

Die skool het skaars begin en die jaar spring weg met die Kleure-Atletiek. Ons ouers werk
baiehard en hardloop nét so hard saam. Daarna volg nog 2 atletiekbyeenkomste. Die
Valentynsbal by Suurvelder was uit die boeke en is weer op 2025 se kalender. Ons sluit die
kwartaal af met Toffie-Atletiek.

Kwartaal 2

Hierdie kwartaal sal onthou word vir sy Moedersdag- en Vadersdagprojekte. Daar was
geskenke te bestel en lootjies te koop. Ons wil graag weereens dankie sé aan die volgende
borge vir die pryse — Hairworkshop Patensie, Harper’'s Harvest, Agrimark Patensie, Endulini
Fruit en ElIna Weyers. Die hoogtepunt van die kwartaal was natuurlik ons jaarlikse Bulletjie- en
Blommetjie Sportdag!

Kwartaal 3

Ons Interskole Sportdag was een vir die boeke! Die 0/9 tot 0/13 seuns- en dogterspanne het
hul harte uitgespeel en die besoekers kon nie uitgepraat raak oor die heerlike, bekostigbare
eetgoed nie. Die laaste amptelike funksie van die jaar was die Farm Run. Honderde drawwers
en stappers het die geleentheid bygewoon en ons is trots om deel van die geleentheid te kon
wees.

Snoepie Helpers

Graag wil ek ons getroue Snoepie Helpers, wat nie op die OOV is nie, ook bedank. Hierdie
dames maak beurte en offer hul tyd op om elke eerste pouse in die skool se snoepie te help.
Lekkerbekkie is geseénd met ‘n span soos julle.

Anne van Niekerk, Bianca van Niekerk, Charné Ferreira, Chrisma Rautenbach, Heidi Muller,
llze du Preez, Janine du Preez, Karen Ferreira, Mariana Diedericks, N'Re Moore, Nadia du
Preez en Tracey-Lee Strydom.




McCabe Egpaar

Ek kan my nie 2025 indink sonder Oom Hugh en Juffrou Christelle nie!lll Ons gaan julle beslis
mis, maar wens jul net die beste toe met jul aftrede. Geniet die voorreg om Oupa en Ouma te
wees en kom kuier!!!

As ek so terugkyk na die jaar en al sy bedrywighede kan ek nie anders as om op my knieé te
gaan en dankie te sé nie. Ons dien ‘n lewende God wat beslis Sy hand oor Laerskool
Gamtoosvallei hou. Mag ons die onbekende 2025 binnegaan met hierdie Waarheid en elkedag
daaraan vashou.

Jeanita Bezuidenhout

5. GEBOUE EN TERREINE

Kruipspuit

Die skool het, met groot dank aan DC Schellingerhout, nou ‘n kruipspuit vir die natmaak van die
sportgronde. Ons werk egter nog aan ‘n sterker waterpomp om die spuit in te span.

Gruis

Die grondpad na die Graad 1 hek is met gruis gedek. Sodoende skakel ons slaggate en modder
uit. Dankie aan Merwe van der Watt, Wimpie Rautenbach en Coenraad Ferreira vir die aanry en
inwerk daarvan.

Uilhuise

In samewerking met die VLV is daar nou twee uilhuise aangebring wat hopelik volgende jaar
inwoners sal hé.

Speelgrondgras

Die speelterrein agter die skool, na die ou stasie se kant toe, word nou ontwikkel en sal
eersdaags speelbaar wees. Dit is nou as Mev. Kiewiet ons gaan toelaat.

Lemoenbakke

Die lemoenbakke word gereeld nagegaan en roes verwyder. Hulle slaap egter buite en verdien
dan nog meer aandag.

Kunsmisstrooier

Ons het ‘n klein kunsmisstrooier bekom om die rugbyveld mee te bewerk.

Vilermuisligte

Om te voorkom dat ons elke jaar die voorkant van die skool en saal moet verf, het ons ligte
aangebring om die vlermuise uit die geelhoutbome te hou.

Klimrame

Hierdie speelgoed moet gereeld nagesien en herstel word. Dié agter die saal het ‘n paar nuwe
pale gekry en die een by die Graad 1’s ‘n nuwe dek.

Kleedkamers teél

Ek is veral gelukkig dat ons die kinders se kleedkamers se teéls kon vervang.
Tennisbadkamers

Met dank aan die Farm Run donasie spog die badkamers ook nou met nuwe buitedeure.
Dankie vir die geleentheid om ‘n omgewing te help skep waarbinne die Gammies veilig en
gelukkig kan leer. Sterkte verder.

Hugh McCabe



6. FINANSIELE VERSLAG

Dit is met groot dankbaarheid teenoor alle partye betrokke by Laerskool Gamtoosvallei dat die
jaarverslag van 2023/2024 saamgestel kan word.

Dankie aan elke persoon wat met die opstel van hierdie verslag ‘n bydrae gelewer het. Die
opstel van die verslag is egter slegs een kant van die saak, maar die harde werk, wat deur die
OQV en hul fondsinsamelingsprojekte, borge, donateurs, goeie strategiese beplanning, sinvolle
besteding en beheer deur die personeel, beheerliggaam, asook die administrasie deur die
kantoorpersoneel gedoen is, is ‘n geweldige groot taak.

Uit die aard van die langdurige 7 jaar se droogte, met ‘n damvlak wat op sy laagste ooit was,
besef ons dat die seéninge wat ons ontvang het slegs uit genade aan ons gegee word. Dankie
aan elke persoon wat deur hierdie moeilike tydperk 'n bydrae tot die skool gelewer het. Dit plaas
die mense wat nou en in die jare wat kom, in ‘n groot verantwoordelike posisie om op die
nalatenskap en suksesse voort te bou. Daarom mag geen persoon betrokke by Laerskool
Gamtoosvallei toelaat dat daar "n verlaging in die standaard sal wees nie en dat ons slegs na
nuwe hoogtes sal strewe.

Die skool kan deur kundige bestuur daarin slaag om bedryfsuitgawes te snoei en sy boeke te
laat klop. Alhoewel ons dankbaar is vir die finansiéle betrokkenheid en hulp van ouers en die
gemeenskap, bly die grootste bron van inkomste nog steeds die invordering van die skoolfonds.

As ouers nie skoolgelde betaal nie is daar nie genoeg geld om die skool te bedryf nie. Die staat
sal nie vir hierdie tekorte betaal nie, wat beteken dat die druk op ouers wat wel betaal, toeneem.
In hierdie opsig volg die skool ‘n baie streng debiteurebeleid wat streng toegepas moet word.

In die afgelope finansiéle jaar se oudit deur Moore het dit weereens bewys dat die skool kan
spog met gesonde praktyke in dié verband en moet ons melding maak van Mev McCabe,
Wandie en die Finansiéle komitee wat die skool se fondse baie fyn dophou en bestuur.

Aangesien die beheerliggaam verantwoordelik is vir verskeie leerkragte se salarisse kan en
moet daar hard gewerk word sodat die inkomstes uit ander bronne, anders as bydraes deur die
staat, beskerm word. As gevolg van die feit dat daar nie iets soos gratis onderwys bestaan nie,
moet daar in gedagte gehou word dat daar altyd iemand is wat daarvoor moet betaal. In 2024
moes ouers en die beheerliggaam weereens uitgawes van die departement op hul skouers
neem deur aflospersoneel se salarisse te betaal, omdat daar ‘n vertraging in die aanstel van ‘n
departementele pos was.

Geboue en Terreine

Die infrastruktuur van die skool plaas groot druk op die finansiéle posisie van die skool. Die
netjiese instandhouding van die skool geniet hoé prioriteit. Dit verg egter goeie beplanning en

dit is dus ook nodig om proaktief op te tree ten einde ons droom van ‘n topgehalte Plattelandse
skool te verwesenlik. Dankie aan die Terreinkomitee en Hugh wat als in ‘n puik toestand hou met
beperkte fondse. Langtermynbeplanning rondom hierdie aspek is egter van kardinale belang ten
einde ons kinders se toekoms te verseker en projekte sal geidentifiseer en beplan word.
Betrokkenheid van ouers by Laerskool Gamtoosvallei kan nie oorbeklemtoon word nie.




Begrotingsvergaderings is van uiterse belang waar ouers eerstehandse inligting ontvang oor
hoe en waar fondse bestee word. Dit is vir ons ‘n ware voorreg om die skool se finansies
suksesvol te bestuur tot die voordeel van elke leerling.

Reynier Ferreira

7. ADMINISTRASIE

Die volgende persone is verantwoordelik vir die administrasie van die skool:
Mev. S. Grundling : Sekretaresse
Mej. W. Calitz : Finansiéle Beampte

8. LEERDERRAAD

Die leiers van 2024 het deur die jaar baie hard gewerk en het ons trots gemaak. Om ‘n leier te
wees moet jy ‘n goeie ambassadeur van Laerskool Gamtoosvallei en vir die medeleerders ‘n
voorbeeld wees. Die leiers van 2024 het baie goed saamgewerk en mekaar ondersteun. Hulle
het alle uitdagings met ‘n positiewe gesindheid benader en was goeie voorbeelde vir hul mede-
leerders. Die leiers het verskeie projekte gehad in 2024. Nadat Uitenhage baie reén gehad het
en baie dele van die dorp waterskade gehad het, het ons leiers kos, klere, komberse en skoene
ingesamel. Hul het Gammiesbottels verkoop en ook ‘n interessante “Bring enige iets behalwe ‘n
skooltas” fondsinsameling gehad. Hierdie groep leiers was omtrent besig.

Ons is baie trots op hierdie groep en wens julle alle sterkte toe vir die pad vorentoe.

Junior Coetzer en Chanelle van Heerden

9. FASEVERSLAE:

9.1 DINK EN DOEN

Die jaar het met ‘n groot “bang” afgeskop en ons maats het almal lekker saam kom speel. Die
jaar was weereens vol pret, hope aktiwiteite, baie speel en leer asook nuwe ervarings om te
deel. Ons maats was leergierig en vol selfvertroue. Ons is dankbaar om die jaar deel te kon
wees van die volgende aktiwiteite: Kleure-Atletiek, Toffie-Atletiek, Oupa- en Oumadag,
Prysuitdeling, Konsert, Uitstappies in elke kwartaal en Pretdae by die skool.

Daar is tans 39 leerders by Dink en Doen waarvan 14 skoolpligtig is vir 2025.
Dink en Doen bestaan uit 2 klasse met 1 assistent:

e Graad R . Juffrou Sunelle Visser (Fasehoof)

o Kleuterklas : Juffrou Estée van Jaarsveld

e Assistent & Nasorg : Juffrou Corné Pettit
Dankie aan ons Hemelse Vader wat ons hierdie jaar gedra het en gesorg het vir al Sy kosbare
kinders. Dankie aan die Ouerkomitee wat altyd bereid is om hard saam met ons te werk agter
die skerms. Dankie aan ouers wat ons skool ondersteun en ons onderwysers bystaan en dankie
aan die pragtige kinders wat hierdie werk vir ons soos ‘n roeping laat voel. Ons het elkeen s6
lief. Ons streef daarna om elke jaar te verbeter en te bou op goeie fondasies vir ons klein maats
om hulle skoolloopbaan genotvol en vol liefde te maak.

Sunelle Visser, Estée van Jaarsveld en Corné Pettit



9.2 GRONDSLAGFASE —GRAAD1-3

Eerstens wil ons vir juffrou Ané Smit welkom sé; sy het aan die begin van die jaar by ons
aangesluit as die nuwe Graad 2-juffrou. Sy het baie vining ingeskakel en deel geword van die
wenspan. Die grondslagfase het heelwat projekte aangepak. Vir die groep onderwysers is geen
taak of projek moeite nie en pak ons dit met entoesiasme aan en met die grootste liefde vir ons
kinders. Een van die groot projekte wat aangepak is in die grondslagfase is die
opknappingswerk by ons Graad 1 speelgrond. Ons het ook ander idees wat nog die jaar
uitgevoer gaan word om ons speelplekke lekkerder te maak vir ons leerders. Ons grondslagfase
juffrouens het ook hard gewerk aan die beplanning van die Toffie-Atletiek wat in Maart
plaasgevind het. Ons is tans besig om te beplan en te oefen aan ons Kersspel wat in November
plaasvind.

Gedurende die tweede kwartaal was ons Graad 2-maats op ‘n uitstappie na Holmeleigh Farm en
was dit nou vir jou lekker. Kwartaal 3 was dit Graad 1 se beurt om African Dawn te besoek waar
hul meer geleer het van verskillende voélspesies en sommer net lekker piekniek gehou het.
Deur die jaar het ons fase ook ons Markdae gehad en het ons genoeg fondse ingesamel om
projekte aan te pak bv. opknappingswerk van speelgronde. Juf. Ané (Graad 2) het van die
Markdaggeld gebruik om vir haar klas nuwe blindings te laat opsit, asook ‘n nuwe mat
aangekoop vir die klas. Die Graad 3 klas was die proefkonyne vir iets nuuts en het besluit om ‘n
fliekaand vir gesinne aan te bied.

Dankie vir elkeen se harde werk hierdie jaar en ons by Laerskool Gamtoosvallei kan met trots sé
dat ons leerders se fondasie stewig vasgelé word in die grondslagfase.

Chantelle Bredenkamp, Ané Smit, Deandri Coetzer en Karla Moore

9.3 INTERMEDIERE EN SENIOR FASE - GRAAD 4 -7

Die 2024 akademiese-, sport- en kultuurjaar het omtrent verbygevlieg met al die bedrywighede
waaraan ons deelgeneem het, asook aangebied het. Sportdae, Ligawedstryde, Vriendelike
wedstryde en Farm Run, om net ‘n paar op te noem, het gesorg dat ons ‘n propvol jaar agter die
rug het. Hulle is ‘n dinamiese, hardwerkende span wat deurentyd sorg dat gehalte onderrig
geskied. Die seniorfaseonderwysers woon ook werkswinkels en kursusse by gedurende die jaar
om te verseker dat hul aan die voorpunt van nuwe onderwysverwikkelinge bly en sodoende
nuwe kennis aan ons leerders kan oordra.

Ons moes ook van Juffrou Elize afskeid neem aan die einde van kwartaal 3.

Sy was betrokke by die onderrig van Graad 4 en 5 vakke vanaf Oktober 2023.

Baie dankie vir Juffrou se harde werk, entoesiasme en deeglikheid waarmee Juffrou al die take
aangepak en verrig het. Geniet Juffrou se aftrede!

Ons sé baie welkom aan ons nuwe HOD, mnr. Tiaan Muller. Ons hoop meneer is baie gelukkig
hier by ons.
Ons sien uit na wat 2025 kan bied!

Yolande Wethmar, Tiaan Miller, Shaun Barnard, Junior Coetzer, Chanelle van Heerden en
Elize Muller



Aftrede van skoolhoof en faktotum

Laerskool Gamtoosvallei wil graag ons besondere waardering uitspreek vir ons skoolhoof,
Juffrou McCabe en ons Faktotum, Hugh McCabe, wat vanjaar nie net hul tiende jaar van diens
by die skool vier nie, maar ook aan die einde van hierdie jaar aftree. Hul onbaatsugtige
toewyding en lojale diens oor die afgelope dekade het ‘n beduidende bydrae gelewer tot die
sukses en funksionering van ons skool.

Meneer McCabe, in jou rol as die skool se Faktotum, het jy met jou deeglikheid en praktiese
insig daagliks verseker dat die infrastruktuur en alledaagse bedrywighede van die skool glad
verloop.

Jou vindingrykheid en bereidwilligheid om elke taak aan te pak, het ‘n waardevolle rol gespeel in
die vlot werking van die skool.

Juffrou McCabe, jou sterk leierskap, deernis en visie het deur die jare die pad gebaan vir die
ontwikkeling van ons leerders en personeel, wat steeds tot hoé prestasies en groei lei. Jou rol in
die bou van ‘n sterk en hegte skoolgemeenskap is onmiskenbaar en jy het ‘n nalatenskap gelaat
wat nog lank sal voortleef.

Ons is innig dankbaar vir julle volgehoue betrokkenheid, harde werk en die positiewe impak wat
julle op Laerskool Gamtoosvallei gemaak het. Julle aftrede is ‘n groot verlies vir ons skool, maar
ons wens julle alles van die beste toe vir die pad vorentoe. Mag julle aftrede net so vervullend
wees soos die dekade wat julle hier saam met ons deurgebring het.

Met groot waardering en seénwense.

Laerskool Gamtoosvallei en personeel

SPORT: Binne skoolverband

10.1 ATLETIEK

Ons as skool was baie gelukkig gewees om aan die einde van 2023 ons velditems van ons
Kleurebyeenkoms te kon aanbied. Ons het al in kwartaal 3 begin oefen aan beide baan- en
velditems en dit het ons genoeg tyd gegee om vaardighede te verbeter. Ons atlete het ‘n hele
paar rekords verbeter by ons Kleurebyeenkoms in 2024.
Doné Mostert — dogters 0/12

e Spiesgooi —17,69m

e Diskus —-19,21m

e Gewigstoot — 8,44m

Chad Prinsloo — seuns 0/12
e 75m Hekkies — 14,03s

Ons skool het ook aan die Patensie Sone Atletiekbyeenkoms, asook die Kouga
Atletiekbyeenkoms deelgeneem wat albei by Laerskool Gamtoosvallei plaasgevind het. Ons
onderwysers het hulle staal as beamptes gewys en ons atlete het weer uitgeblink. Die volgende
atlete was opgeneem in die Sarah Baartmanspan wat aan die OP-Atletiekbyeenkoms
deelgeneem het in Komani (Queenstown).

Jani Rautenbach — dogters 0/10
e Gewigstoot — 1ste plek : 7,52m
Sy verbeter ook die OP rekord!




Doné Mostert — dogters 0/12
e Diskus — 1ste plek : 28,78m
e Gewigstoot — 1ste plek : 9,82m
Sy verbeter ook die OP rekord.
Sy was gekies om die OP-Atletiekspan te verteenwoordig by die SA-Atletiekbyeenkoms.

Chad Prinsloo — seuns 0/12
o Hekkies — 4de plek
e Verspring — 3de plek

Deon van Jaarsveld — seuns 0/12
e Diskus — 1ste plek : 27,31m

Bouwen Schellingerhout — seuns 0/12
e Spiesgooi — 2de plek : 26,11m

Ons is baie trots op al ons atlete.
Shaun Barnard

10.2 RUGBY

Rugby o/7
2024 was ‘n goeie jaar vir ons jongspan. Met trots kan ons sé dat die span onoorwonne was die

hele jaar. Hulle was ook op verskeie sportdae aangewys as die span van die dag. Baie geluk

aan ons jong bulletjiespan of moet ek sé toekomstige Springbokke. Die spannetjie het die hart
van ‘n leeu. Hulle het vir niemand teruggestaan nie. Julle was ‘n klomp ysters!

Baie dankie aan ons afrigters, oom Hugh en “coach” Herman! Hou gerus die manne dop, want
hulle gaan Gamtoosvallei se naam hoog hou. Die bulletjies van 2024 was puik!

Rugby o/9
Die spannetjie het gekook in 2024. Ons kan met trots sé dat die groep seuns die sterkste skole

aangepak het die jaar. Hulle het baie oorwinnings behaal. Die hoogtepunt van die jaar was toe
die seuns teen Grey College gespeel het by die Aloe Cup. Die seuns het bewys dat ons vir
niemand hoef terug te staan nie.

Baie dankie aan ons afrigters, Dawson Ferreira en Christiaan Immelman. Die liefde en tyd wat
julle aan die seuns spandeer het, word opreg waardeer.

Rugby o/11
Dit was ‘n reuse seisoen vir die 0/11 rugbyspan van 2024. Die span het baie karakter getoon die

jaar en nooit moed verloor nie.

Elke liewe speler moes diep grawe en sterk staan teen skole soos VCS, Jeffreysbaai, Stulting
en vele meer. Al het die seisoen nie verloop soos wat ons dit wou gehad het nie, was daar ‘n
gevoel van broederskap en kameraadskap onder die seuns. Onder die leiding van mnr. Shaun
en “coach” Sakkie het die spelers elke wedstryd hulle als gegee. Ons is baie trots op elke seun.
Goeie ontwikkeling en vaardighede het plaasgevind. Wen of verloor, ons bly trots op ons span.
Hulle het nie net as ‘n span gegroei nie, maar persoonlik ook. Ons is baie opgewonde om te
sien wat in die pyplyn |é vir 2025.



Rugby 0/13
Die span se seisoen het begin met ‘n Hartenbostoer. Hulle het teen skole soos Outeniqua,

Laurus en George-Suid gespeel. Die seisoen het rof begin, maar baie goed afgesluit. Ons het ‘n
baie jong span gehad in 2024.

Ons kan met trots sé dat ons 2 seuns gehad het wat in die 0/13 Kougaspan ingesluit was en

7 seuns wat in die 0/12 Kougaspan was. Twee van ons 0/12 seuns is ook gekies vir die
OP-span, wat September by Hoérskool Oakdale aan ‘n toernooi deelgeneem het.

2025 gaan ‘n groot jaar wees vir ons eerste span en ons kan nie wag nie!

10.3 KRIEKET

Die spanne het reeds in die eerste kwartaal deelgeneem aan ‘n liga. Die 0/11 en 0/13 spanne
het deel gevorm van ‘n liga waar verskeie skole deelgeneem het.

Ons 0/9 span was ook blootgestel aan krieket die jaar. Dit is ‘n nuwe liga wat in 2024 begin het.
Die 0/13 span het die jaar aan die Ses-aan-‘n-kant toernooi by Swellendam deelgeneem.

Baie skole van die Wes-Kaap was deel van die toernooi.

In die 4de kwartaal gaan daar nog ‘n liga plaasvind, waar ons 0/9, 0/11 en 0/13 spanne gaan
deelneem. Die afrigters bestee ook baie tyd aan die seuns se mini-krieket. Vaardighede word vir
die seuns geleer en hulle gaan ook deelneem aan ‘n paar sportdae in kwartaal 4.

Ons sien uit na die krieketseisoen.

Junior Coetzer
10.4 NETBAL

Soos oudergewoonte was die netbalseisoen ‘n hoogtepunt onder ons meisies. Hulle is hierdie
jaar bederf met splinternuwe netbalklere wat geborg is deur Bianca van Niekerk en

Chrisma Rautenbach van die Farm Run. Die meisies het omtrent spoggerig gelyk by elke
geleentheid. Baie dankie aan die twee ouers. Ons naweke was propvol met sportdae en ons
meisies het definitief hul beste gegee. Laerskool Gamtoosvallei het hierdie jaar weer die
bekende Bulletjie- en Blommetjiedag aangebied waar ons jong spanne deelgeneem het. Ons
het ook ons Interskoledag gehad wat ‘n groot sukses was. Deur die jaar het ons 0/12 en 0/13
meisies aan ligawedstryde deelgeneem. Ons 0/7 tot 0/9 spanne het ook aan die Kouga “mini-
netball festival” deelgeneem waarvan ons een gehuisves het. Soos u sien was dit ‘n propvol
sportjaar en is ons trots op elke speler. Ons het baie talentvolle meisies by Laerskool
Gamtoosvallei en ons wens net die beste toe vir elkeen van die netbalspelers.

Netbal o/7

Dit was vir my net ‘n plesier om hierdie jaar as ‘n nuweling deel te kon wees van Gammies se
afrigtingspan. Saam het ons baie geleer. Die span het bestaan uit 9 meisies wat elkeen ‘n beurt
gekry het om verskeie wedstryde te speel. Hierdie spelers het soveel gegroei as span, deurdat
elkeen gegun word om tydens mini-netbal verskillende posisies op die baan baas te kon raak.
Hierdie span het ook al te fraai gelyk in hul “tutu’s” en mooi linte in die hare. Die spannetjie staan

beslis uit en ons sien uit daarna om hierdie dogtertjies in nog beter netbalspelers te ontwikkel.

Ané Smit



Netbal o/8

Ons 0/8 netbalmeisies het in verskeie aspekte gegroei hierdie jaar. Ons het gefokus op
voetwerk, balvaardighede en verskillende posisies. Ons het teen verskeie skole gespeel en die
span het mekaar baie goed ondersteun. Hierdie groep meisies het baie goed saamgewerk. Daar
is ‘n hele paar meisies met hope talent wat definitief in die toekoms nog gaan naam maak op die
netbalbaan. Soos vereis word in mini-netbal het die meisies verskeie posisies gespeel en kon
mens duidelik sien wie se talente waar Ié. Ek sien uit om te sien hoe hierdie span net meer
groei.

Chanelle van Heerden

Netbal o/9

Dit was my voorreg om hierdie jaar die 0/9 span af te rig. Om deel van die skool se
netbalafrigtingspan te wees, het aan my as afrigter die geleentheid gegee om my passie vir die
sport uit te leef. Ek het veral gefokus om die dogters toe te rus met nuwe vaardighede en om die
liefde vir netbal te ontwikkel. Dit was 'n plesier om met die groepie kinders te werk en lekker om
te sien hoe hulle op die netbalbaan ontwikkel het. Ons het gefokus op voetwerk, balhantering en
geleer dat die afrigter 'n speler op enige posisie op die baan kan plaas. Daar is baie sterk
persoonlikhede in die groep en hulle moes leer om mekaar by te staan. Ons het 'n goeie netbal-
seisoen agter die rug. Al het ons nie al ons wedstryde gewen nie, het hulle altyd 100% gegee en
dit was die beste oorwinning. Die laaste twee Saterdae van die seisoen het hulle die beste en
mooiste netbal gespeel en dit was s6 lekker om te sien. Ek sien baie potensiaal vir die span en
mag hulle nog baie lekker netbal speel in die toekoms.

Leandra Kok

Netbal o/10A

Hierdie jaar het die 0/10A span weer alle verwagtinge oortref met hul pragtige
netbalvaardighede en spangees. Ons het aan ‘n hele paar sportdae deelgeneem en ons kan
met trots sé dat ons net een wedstryd verloor het. Ek is trots op elkeen van hierdie 8 spelers wat
mekaar hierdie jaar ondersteun en mooi as ‘n span saamgewerk het. Ek is seker dat hul
volgende jaar weer Gammies se haam sal hoog hou. Ek hou julle dop.

Sunelle Visser

Netbal 0/10B

Die 0/10 dogters is ‘n groot groep en ons was hierdie jaar bevoorreg om twee spanne te kon
saamstel. Hierdie span het baie potensiaal wat ontgin kan word en ons sien uit vir hul toekoms
in netbal. Hierdie groep meisies is baie lief vir netbal en dit kon in elke wedstryd gesien word.
Hulle het hul wedstryde met groot entoesiasme aangepak en dit werklik geniet. Hou so aan
meisies. Ek is trots op julle.

Karla Moore



Netbal o/11

Die 0/11 netbalspan het die jaar baie vordering getoon. Hul netbalvaardighede het met elke
wedstryd verbeter. Die groep spelers wys hul staal teen sterk skole en presteer met goeie
resultate. Die span wen ook die Mieta Stuurmantoernooi (B-Liga) wat by Laerskool Jeffreys-
baai plaasgevind het. Geluk met ‘n goeie netbalseisoen!

Yolande Wethmar

Netbal o/13A

Die jaar 2024 is beslis ‘n jaar om te onthou vir hierdie groep meisies. Die meisies het baie
gegroei in karakter en selfs as opkomende netbalsterre. Ons het die seisoen afgeskop met ons
toer na Hartenbos waar ons baie van mekaar geleer het en die spel. Ons het baie pret gehad en
het teen verskeie skole gespeel, soos Milkwood, George-Suid en Jacobsdal Laerskool van die
Vrystaat. Die span het baie goed gevaar deur die jaar waar ons aan ligawedstryde, sowel as
aan sportdae, deelgeneem het. Ons is baie dankbaar vir Carol van Rooyen wat ons die jaar
gehelp het en aandoefeninge sommer vet pret gemaak het. Ons wens ook vir Alise van Rooyen
en Hayley Young geluk wat gekies was vir die Kouganetbalspan wat aan die Sarah Baartman
proewe deelgeneem het. Ons as Laerskool Gamtoosvallei wens julle alle sterkte toe vorentoe.

Deandri Coetzer

Netbal 0/13B

Die netbaldogters het die jaar baie gegroei as netbalspelers. Hulle het teen skole soos
McLachlan, Paul Sauer, Victory en selfs Blanco van George gespeel en sterk leierseienskappe
getoon. Hulle is passievol op die netbalbaan en het oefeninge toegewyd bygewoon. Hulle was
gedissiplineerd en het Laerskool Gamtoosvallei goed verteenwoordig.

Ek is baie trots op hulle!

Chantelle Bredenkamp
10.5 TENNIS

Ons tennisspan het die jaar deelgeneem aan die Uitenhage/Despatch en Jeffreysbaai tennisliga.
Verskeie wedstryde was elke Dinsdag gedurende kwartaal 2 en 3 gespeel, tuis en weg.

Ons het ook deelgeneem aan Laerskool Stulting Sportdag se Tennistoernooi. Die spelers het
weereens goeie wedstrydblootstelling opgedoen hierdie afgelope jaar en toon uitstekende
vordering met elke wedstryd wat hulle gespeel het.

Baie dankie aan al die ondersteuners wat elke wedstryd bygewoon en gesorg het vir ‘n gasvrye
en gesellige middag van tennis.

Welgedaan julle!

Yolande Wethmar en Chanelle van Heerden

11. BIBLIOTEEK

Die biblioteek funksioneer goed, danksy die biblioteekprefekte wat pouses op hul pos is om
leerders die nodige bystand te bied om boeke uit te neem.

Boekedag, die 26 ste Julie, was ‘n reusesukses met al ons leerders wat soos hul gunsteling
boekkarakter aangetrek het.



Op dié dag was daar ook ‘n suksesvolle LAPA-boekverkoping in ons saal aangebied wat gesorg
het dat ons jong lesers hul persoonlike biblioteek kon aanvul.

Die biblioteek en die funksionering daarvan streef om leerders ‘n plek te bied waar hulle kan
ontsnap na ‘n ander wéreld wat moontlik gemaak word deur die lees van ‘n boek.

Ons ywerige biblioteekprefekte, Megan Wilson en Miané van den Berg, het die biblioteek
omskep in ‘n sprokieswéreld met teddiebere, kussings en komberse om ‘n rustige atmosfeer te
skep vir lees en ontvlugting. Verskeie inkleurkompetisies is gehou en oulike pryse is uitgedeel.
Dankie vir jul inisiatief en entoesiasme!

Yolande Wethmar

12. KULTUREEL/ANDER

12.1 REDENAARS

Ons redenaars het weer hul staal gewys met hul deelname aan verskeie redenaarskompetisies
die afgelope jaar.

Radikale redenaars

Die volgende redenaars het aan die Radikale Redenaarskompetisie deelgeneem:

Gr. 3 — Petri van der Watt, Emma Ferreira en Jana Ferreira

Gr. 4 — WJ Erasmus en Christo Opperman

Gr. 5 — Edith van der Watt

Gr. 6 — Steph Muller

Baie geluk aan die groep redenaars wat ons skool verteenwoordig het.

Geluk aan Emma Ferreira en Jana Ferreira wat deurgedring het na die Oos-Kaap streeksfinaal.
Jana Ferreira het ook deurgedring na die Nasionale Finaal.

ATKYV redenaars

Drie van ons leerders het aan die ATKV-Redenaarskompetisie deelgeneem.
Gr. 3 — Jana Ferreira en Emma Ferreira

Gr. 4 — WJ Erasmus

Welgedaan aan die deelnemers.

Baie geluk aan Jana Ferreira wat deurgedring het na die Nasionale Finaal.
Ons is trots op julle!

Interne redenaars

Verskeie leerders van Graad 4 tot Graad 7 het deelgeneem aan ons Interne
Redenaarskompetisie wat gehou is gedurende kwartaal 2 (Afrikaans Huistaal) en kwartaal 3
(Engels Eerste Addisionele Taal). Leerders neem deel in twee kategorie€ — Graad 4 en 5 vir die
Junior kategorie en Graad 6 en 7 vir die Senior kategorie. Die leerders het puik toesprake
gelewer. Geluk aan elke deelnemer.

Yolande Wethmar en Shaun Barnard



Pikkie Praat

Die Grondslagfaseleerders het ons harte laat bars van trots met hierdie jaar se Pikkie Praat. Met
die temas, O die donkie, Man se beste vriend, Diere van die diepsee en Waar daar ‘n rokie is,
het die viamme omtrent gespat! Ons is baie trots op die leerders!

Chantelle Bredenkamp

12.2 KUNSFEES

Dit was met groot opgewondenheid dat ons skool weer aan die Despatch Kunsfees kon
deelneem. Leerders en onderwysers het nie vir ‘n oomblik gehuiwer om in te skryf en hulle
talente te wys nie.

Ons het ‘n totaal van 68 inskrywings gehad waarvan 17 vir Solosang was en die res Voordrag.
Die leerders het alle verwagtinge oortref en met slegs een B simbool by die kunsfees
weggestap. Wat ‘n uitmuntende prestasie!

e B 1
e A . 24
o A+ . 38
o A++ 5

Baie geluk ook aan Steph Muller wat uitgenooi was na die Prestige-aand en ons Gammies se
naam hoog gehou het.
Ons sien uit na die volgende Kunsfees en wat die leerders gaan oplewer!

Sunelle Visser

13. SPORT: Buite skoolverband

13.1 JUDO

Die Judokas word in twee groepe gedeel om die ouderdomsgroepe van mekaar te skei.

Petri van der Watt het die Oostelike Provinsie verteenwoordig by die SA-Kampioenskappe en het
‘n silwer medalje verower.

Die Judokas sal weer die einde van die jaar aan die Klub-Kampioenskappe deelneem.

Hulle het in 2023 baie goed gevaar by hierdie geleentheid. Die Judokas vaar baie goed by
kompetisies en ek is trots op die groep kinders wat by ons skool deelneem aan Judo. Elke Dinsdag
is vir my iets om na uit te sien en om met die kinders te werk, elkeen met sy eie persoonlikheid en
talente.

Marthinus Colesky

13.2 RITMIESE GIMNASTIEK

Wat ‘n vinnige 2024, maar ‘n suksesvolle jaar vir die Patensie gimnaste van my klub.

Hulle het deelgeneem aan 3 Uitnodigingskompetisies en 2 Oos-Kaap Kampioenskappe deur die
jaar. Hier vaar Laerskool Gamtoosvallei se gimnaste uitsonderlik goed en bring etlike medaljes
huis toe. Geluk aan Zintle Maseti wat weereens haar Oos-Kaapkleure verwerf het.



Wat Dink en Doen se gimnaste betref, stel hul weereens glad nie teleur nie. Hul entoesiasme is
aansteeklik wat die leer van nuwe gimnastiekbewegings en dansies betref.

Soveel talent in een skool is merkwaardig.

Ek wil weereens die skool bedank dat ek jul kinders mag afrig. Dis vir my ‘n groot eer.

Nokkie Joubert

13.3 BALLET- EN DANSKLASSE

Studente van Robyn D'Arcy School of Dance het hul Royal Academy of Dance eksamens op 8
Junie 2024 afgelé. Die studente het weereens uitnemende resultate ontvang. Ons studente is
tans besig met voorbereiding vir ons balletproduksie, Kairos, wat op 1 en 2 November 2024 by
die Savoy Teater, Ggeberha, aangebied word. Kaartjies is beskikbaar op Webticket.

Op 21 September 2024 het ons Seniordansers gaste bekoor by “The Heart of a Woman”
fondsinsamelingsfunksie by die St Francis Links. Ons deel met groot opgewondenheid mee dat
Kairos ook gekies en bespreek is vir die ATKV-Kunskoors wat op 2 Mei 2025, te Jeffreysbaai
plaasvind. Ons dank u vir u getroue ondersteuning van die uitvoerende kunste.

Robyn D’Arcy

14. KINDERKRANS

Ons is so dankbaar vir wat die Here kom doen het hierdie jaar met Kinderkrans met Kinderkrans-
tannies wat so gehoorsaam aan die Here se opdragte is. Ons is opgewonde om te sien wat gebeur
in 2025. Sommige dae het ons intiem in die klasse verkeer en ander Vrydae was die dominee by
ons in die saal.

Dit was ‘n prettige, geesdriftige jaar!

Kinderkranstannies

Graad R : Liezel Gunter

Graad 1 : Anneli Young

Graad 2 : Bianca van Niekerk

Graad 3 : Charmaine Rautenbach

Graad 4 : Shelly Rautenbach

Graad 5 : Judy Schellingerhout

Graad 6 : lize du Preez

Graad 7 : Doreen Pieters

Aflosse : Liesbet Ferreira, Luané McLachlan en Lenie Nel

Chantelle Bredenkamp



15. MARKDAGGELDE

‘n Groot dankie aan almal wat tot dusver deelgeneem het aan die markdae in 2024.
Ons gee graag vir u ‘n uiteensetting hoe die verskillende grade hul geld aangewend het.

DINK en DOEN — GRAAD R

e Blokkies (Legos)

e Baken brou

e 3D Magnetic Building Tiles

e Deans — Papier, Verf, Wol, Plakkers

e Bydrae gemaak vir televisie in Rekenaarklas

e Bydrae gemaak vir nuwe teéls vir leerders se badkamers

GRAAD1-3

e Mat en blindings vir Graad 2 klas

e Opknap van “Jungle Gym”

e Televisie aangekoop vir Graad 3 klas

o Werkboeke — Juf Anri se Klaskamer

e Graad 2 — Uitstappie:Holmleigh Farm

e Graad 3 — Skryfbehoeftes, Legkaarte, Speelgoed

e Bydrae gemaak vir televisie in Rekenaarklas

e Bydrae gemaak vir nuwe teéls vir leerders se badkamers

GRAAD4-7 2024

¢ Aankope van benodigdhede vir klaskamers
o Werkboeke — Juf Anri se Klaskamer

Bydrae gemaak vir nuwe teéls vir leerders se badkamers
e Televisie aangekoop vir Mnr. Tiaan se klas

4 Mikroskope aangekoop vir Natuurwetenskap klasse



16. BEDANKINGS

Dit is vir my ‘n eer en ‘n voorreg om die volgende bedankings te doen:

Die Departement van Onderwys, FEDSAS en die S.A.O.U. vir u raad, bystand en
leiding, veral mnr. Pierre de Villiers vir sy waardevolle bydrae tot die onderwys in ons
Distrik.

Die OOV wat reuse werk gedoen het en sorg dat ons kinders en gaste lekker eet tydens
sportbyeenkomste en funksies.

Ons Ouers, die Gemeenskap, Instansies en die Kerke: U ondersteuning is van
onskatbare waarde. Baie dankie!

Beheerliggaam:
Die Voorsitter, mnr. Grewar Oosthuizen en sy span lewer uitstaande werk en stel altyd
die skool, leerders en ouers eerste met besluitheming. Baie dankie.

Personeel:
Ek glo dat ons personeel een van die bestes is. Die leerders se belange kom altyd
eerste. Baie dankie vir onbaatsugtige opofferings en pragtige prestasies op vele terreine.

Leerders:

Julle is voorwaar ‘n besondere groep kinders. Kinders wat veelsydig is en op hul voete
kan dink. Ons kry baie goeie terugvoer vanaf die hoérskole rakende ons
Gamtooskinders. Die skool is baie trots op julle.

Donateurs/Borge:
‘n Spesiale woord van dank aan elke donateur en instansie wat ‘n bydrae gelewer het tot
die sukses van die skool.

Ons Hemelse Vader
U seén ons skool ryklik. Ons loof en prys U vir U goedheid.

Christelle McCabe
SKOOLHOOF

